
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈՒՆԻՍԻ 3-Ի N 668-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՄԱՅԻՍԻ 24-Ի N 806-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԵՐԻ

	     «Հայաստանի Հանրապետության կառավարության 2007 թվականի մայիսի 24-ի N 806-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք.
1. Նախագծով առաջարկվում է ՀՀ կառավարության պետական անտառները և անտառային հողերն օգտագործման տալու կարգը սահմանելու մասին» N 806-Ն որոշման (այսուհետ՝ Որոշում) հավելվածի 3-րդ կետում հանել «(այսուհետ` լիազորված մարմին)» բառերը, իսկ որոշ կետերում «լիազորված մարմին» բառերը փոխարինել «կոմիտե» բառով: Հարկ է հաշվի առնել, որ փոփոխությունը վերաբերում է ոչ բոլոր կետերին և «լիազորված մարմին» եզրույթը Որոշման այլ կետերում շարունակում է օգտագործվել, հետևաբար այն կարող է հանգեցնել տարընկալման, քանի որ դրանից չի բխում, որ խոսքը գնում է պետական կառավարման լիազորված մարմնի մասին, հակառակ դեպքում օրենսդրի կողմից չէր տրվի «(այսուհետ` լիազորված մարմին)» սահմանումը:

	 Ընդունվել է մասամբ։
Հայաստանի Հանրապետության կառավարության 2007 թվականի մայիսի 24-ի N 806-Ն որոշման մեջ միևնույն մարմնի համար համար կիրառված են 3 եզրույթներ «լիազորված մարմին» «լիազոր մարմին» «լիազորված պետական մարմին»։ Նախկինում անտառների և անտառային հողերի մրցույթները կազմակերպվել են պետական կառավարման լիազորված մարմնի կողմից, որը նաև հանդիսացել է «Հայանտառ» ՊՈԱԿ-ի լիազոր մարմինը։ 2018 թվականի մարտի 23-ին Անտառային օրենսգրքում կատարված լրացման արդյունքում անտառների կամ անտառային հողերի նկատմամբ վարձակալության կամ անհատույց օգտագործման իրավունքի ձեռքբերման հայտերի ընդունումը և մրցույթների կազմակերպումը լիազորվել է Անտառային կոմիտեին, բացի այդ «Հայանտառ» ՊՈԱԿ-ի լիազոր մարմինը դարձել է Անտառային կոմիտեն։ 
[bookmark: _GoBack]Տարընթերցումից խուսափելու համար նախագծով առաջարկվում է հանել «այսուհետ՝ լիազորված մարմին» բառերը, քանի որ այն օգտագործվում է 1 անգամ որոշման հավելվածի 3-րդ կետում, իսկ մնացած կետերում «լիազորված մարմին» եզրույթը իր համապատասխան հոլովաձևերով փոխարինել «կոմիտե» եզրույթով,հաշվի առնելով, որ մրցույթներ արդեն  կազմակերպում է Կոմիտեն։ Նախագծի 1-ին կետի 6-րդ ենթակետում կատարվել է լրացում, նախագիծը լրացվել է նոր՝ 9-րդ կետով/ նշված է կարմիրով/։

	2. Նախագծով առաջարկվող 1-ին մասի 4-րդ կետի համաձայն՝ անտառների կամ անտառային հողերի նկատմամբ վարձակալության կամ անհատույց օգտագործման իրավունք ձեռք բերելու վերաբերյալ դիմումը պետք է պարունակի դիմողի անուն, ազգանուն, հեռախոսահամար, մինչդեռ Որոշման 7-րդ կետով սահմանվում է, որ անտառների և անտառային հողերի օգտագործման իրավունք կարող են ձեռք բերել անհատ ձեռնարկատերերը, իրավաբանական և ֆիզիկական անձինք, ուստի անհրաժեշտ է դիմումատուի վերաբերյալ տեղեկության մեջ սահմանել նաև իրավաբանական անձի վերաբերյալ դրույթ:
	Չի ընդունվել։
Որոշման 7-րդ կետը, այն է՝ Անտառների և անտառային հողերի օգտագործման իրավունք կարող են ձեռք բերել անհատ ձեռնարկատերերը, իրավաբանական և ֆիզիկական անձինք (այսուհետ` հայտատու)` ներկայացնելով սահմանված ձևի հայտ՝ համաձայն NN 1, 2 և 3 ձևերի, վերաբերում է հայտին, ինչը ներկայացվում է մրցույթի հրապարակումից հետո։ Նախագծի 1-ին կետի  4-րդ ենթակետը վերաբերում է դիմումներին, այլ ոչ թե հայտերին։

	3. Նախագծի 1-ի կետի 7-րդ ենթակետով նախատեսվում է, որ հայտատուների կողմից ներկայացվող հայտը պետք է ներառի անտառային ծառաթփատեսակների կազմը, անհրաժեշտ է հստակեցնել ինչ է իրենից ենթադրում ծառաթփատեսակ եզրույթը հաշվի առնելով, որ ՀՀ անտառային օրենսգրքով այն սահմանված չէ:
	Չի ընդունվել։
«Ծառաթփատեսակներ» եզրույթը  ՀՀ անտառային օրենսգրքով սահմանված չէ, սակայն համաձայն «Նորմատիվ իրավական ակտերի մասին»  ՀՀ օրենքի 15-րդ հոդվածի 1-ին մասի նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ:

	4. Նախագծի 1-ին կետի 9-րդ ենթակետով կոմիտեին վերապահվում են ըստ անտառօգտագործման տեսակների կիրառվող գործակիցների հաշվարկման չափորոշիչները և գործակիցները հաստատելու լիազորություն: Հարկ է նշել, որ եթե սույն չափորոշիչներն ու գործակիցները սահմանվելու են անորոշ թվով անձանց համար, մասնավորապես՝ ենթաօրենսդրական նորմատիվ իրավական ակտի տեսքով, ապա այդ ակտի ընդունման համար լիազորությունը կոմիտեին պետք է վերապահված լինի օրենքով:
	Չի ընդունվել։
Ըստ անտառօգտագործման տեսակների կիրառվող գործակիցների հաշվարկման չափորոշիչները և գործակիցները հաստատվելու են Անտառային կոմիտեի Լոկալ հրամանով, ինչի համար բավարար է Նորմատիվ որոշման հիմքը։

	5. Նախագծի 1-ին կետի 11-րդ ենթակետով նախատեսվող կետում «պետական լիազորված մարմինը» բառերի փոփոխությունը Որոշման հավելվածի 30-րդ կետում այլ կերպ է սահմանված, ուստի հարկ է վերախմբագրել նախատեսվող փոփոխությունը:
	Ընդունվել է։
Կատարվել է համապատասխան շտկումը։

	6. «Հայաստանի Հանրապետության կառավարության 2007 թվականի մայիսի 24-ի N 806-Ն որոշման մեջ փոփոխություններ և լրացումներ կատարելու մասին» և «Հայաստանի Հանրապետության կառավարության 2010 թվականի հունիսի 3-ի N 668-Ն որոշումն ուժը կորցրած ճանաչելու մասին» Կառավարության որոշման նախագծերի փաթեթի վերաբերյալ առկա է հետևյալ նկատառումը.
 Համաձայն Անտառային օրենսգրքի (այսուհետ՝ Օրենսգիրք) 50-րդ հոդվածի 2-րդ մասի՝ պետական սեփականություն համարվող անտառների վարձավճարի նվազագույն չափը սահմանում է Հայաստանի Հանրապետության կառավարությունը, հետևաբար Հայաստանի Հանրապետության կառավարության 2007 թվականի մայիսի 24-ի N 806-Ն որոշման մեջ փոփոխություններ և լրացումներ կատարելը, ինչպես նաև Հայաստանի Հանրապետության կառավարության 2010 թվականի հունիսի 3-ի N 668-Ն որոշումն ուժը կորցրած ճանաչելը գտնում ենք ոչ նպատակահարմար, քանի որ նշված որոշումների ընդունման դեպքում Օրենսգրքի վերոնշյալ դրույթը մնում է անկատար: 
	Չի ընդունվել։
«Հայաստանի Հանրապետության կառավարության 2010 թվականի հունիսի 3-ի N 668-Ն որոշումն ուժը կորցրած ճանաչելու մասին» Կառավարության որոշման նախագիծը բխում է այն հանգամանքից, որ 2019 թվականի նոյեմբերի 19-ի «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» ՀՕ-225-Ն ՀՀ օրենքի 6-րդ հոդվածի 2-րդ մասի պահանջների համաձայն՝ 2021 թվականի հունվարի 1-ից պետության և համայնքային սեփականություն հանդիսացող հողամասերը (բացառությամբ գյուղատնտեսական նշանակության հողերի) վարձակալության իրավունքով տրամադրելու դեպքում վարձավճարի հաշվարկման համար հիմք են հանդիսանում նույն օրենքի 3-րդ հոդվածով սահմանված՝ հողամասերի շուկայական արժեքին մոտարկված կադաստրային գնահատման կարգով հաշվարկված գները։
ՀՀ կառավարության 2010 թվականի հունիսի 3-ի N668-Ն որոշմամբ սահմանված վարձակալության նվազագույն գները այլևս արդիական չեն։ Իդեալական տարբերակը կլիներ նոր որոշման հաստատումը, ինչը նաև կապահովեր  Անտառային օրենսգրքի 50-րդ հոդվածի 2-րդ մասի կատարումը, այն է՝ պետական սեպականություն համարվող անտառների վարձավճարի նվազագույն չափը սահմանում է ՀՀ կառավարությունը, սակայն հաշվի առնելով, որ Կադաստրի կոմիտեն չի կարող տրամադրել բոլոր գոտիների կադաստրային բազային արժեքները/ինչի հիմքով պետք է հաշվարկվի վարձակալության տրամադրման նվազագույն գինը/, ինչպես նաև հաշվի առնելով, որ <<Հայանտառ>> ՊՈԱԿ-ի անտառտնտեսությունները չունեն անտառակառավարման պլաններ, որոշները նաև քարտեզները, այս պահին ձեռնարկվել է կատարել փոփոխություններ և լրացումներ Հայաստանի Հանրապետության կառավարության 2007 թվականի մայիսի 24-ի N 806-Ն որոշման մեջ և յուրաքանչյուր դիմումի համար առանձին Կադաստրի կոմիտեն Անտառային կոմիտեի տրամադրած կոորդինատների հիման վրա կտրամադրի կադաստրային բազային արժեքը, ինչի նկատմամբ կիրառելով համապատասխան գործակիցները կհաշվարկվի նվազագույն վարձավճարը։ Այսօրինակ իրավական լուծումը հրատապ է, քանի որ <<Հայանտառ>> ՊՈԱԿ-ը առանց այս կարգավորումների չի կարողանում իրականացնել պետության կողմից իրեն օգտագործման իրավունքով տրամադրված անտառային հողերի կառավարումն, այդ թվում ՝ բյուջեի մուտքերը։ Այս իրավական լուծումը կրելու է ժամանակավոր բնույթ մինչև կարգավորվեն քարտեզների հետ կապված հարցերը։



